
 
 

 

 

COMUNICADO INFORMATIVO SOBRE A REORDENACIÓN DO RECINTO FEIRAL DAS 

FESTAS DO CRISTO 2026 

 

Co obxecto de garantir a correcta organización das Festas do Cristo 2026, infórmase de que 

nesta edición será necesario proceder á reordenación da localización de parte das 

atraccións e postos de venda ambulante. 

Esta modificación responde á adaptación do recinto ás novas condicións normativas e 

administrativas derivadas dos cambios competenciais na xestión do litoral, á necesidade de 

dar cumprimento aos informes técnicos e urbanísticos emitidos polos servizos municipais 

competentes, así como á aplicación de criterios de seguridade, protección civil, 

accesibilidade, evacuación, capacidade de carga dos espazos, adecuación das 

infraestruturas dispoñibles e mellora da funcionalidade do conxunto do recinto feiral. 

A reorganización do espazo busca compatibilizar a celebración das festas co cumprimento 

da normativa vixente e coas condicións técnicas esixibles para este tipo de instalacións, 

garantindo en todo momento a seguridade das persoas usuarias, do persoal participante e 

dos propios titulares das autorizacións. 

A zona da Alameda Vella manterá a mesma distribución e ocupación que en edicións 

anteriores. 

Como consecuencia da nova ordenación dos espazos, establécese para esta edición o 

seguinte número máximo de autorizacións, que serán atendidas por orde de chegada e 

conforme formalicen a documentación: 

● 15 postos de artesanía, na zona da Alameda destinada tradicionalmente a esta 

actividade. 

● 6 postos de comida. 

● 3 postos de bebidas tipo cóctel/moxito. 

● 5 postos de rosquillas. 

● 1 posto de venda de queixos. 

A asignación das autorizacións realizarase conforme ás bases que rexan a convocatoria e á 

dispoñibilidade dos espazos resultantes da nova ordenación. 

Agradecemos a colaboración e comprensión de todas as persoas solicitantes, confiando en 

que estas medidas permitan compatibilizar a continuidade da actividade feiral co 

cumprimento das obrigas legais, técnicas e de seguridade que rexen a organización das 

festas. 

 


